
				এই পাতাটির মুদ্রণ সংশোধন করা প্রয়োজন। 
আমেরিকার নিগ্রো হলে নিজেও গােলাম হতে হয়, সে সংবাদ আমেরিকানদের জানা নাই। যাকগে আপাতত আমার হাতে কোন কাজ নেই, দেখা সাক্ষাৎ করে, হয়ত একটা কিছু জুটিয়ে দিতে পারব। | জুঠুে নিগ্রো সমাজে পরিচিত ছিল। উইলী অনেকের কাছে তার নাম শুনেছিল। উইলী নিজেই কাউন্টার হতে একটি রুটি নিয়ে জুফের হাতে একটি ডলার দিল। জুফ্রে মুচকি হেসে চেঞ্জ উইলীকে ফেরত দিয়ে জিজ্ঞাসা করল, থাক কোথায় মশিয়ে ?
আজ হয়ত তােমার পাশের বাড়ীর খরের গাদার নীচেই শুয়ে থাকব। আচ্ছা, তােমার ঘরে কাফি পাব মিষ্টার ?
হা পাবে, পাঁচসেন্ট দাও এনে দিচ্ছি।
উইলী পাঁচ সেন্ট জুক্রের হাতে দেওয়া মাত্র জুফ্রে উইলীর হাত ধরে করমর্দন করল এবং সেন্ট পাঁচটি ফেরত দিয়ে এক পেয়ালা কাফি দিল।
এত দয়া কেন মিষ্টার? লিঞ্চ করতে চাও নাকি? দরকার হলে করব, এখন তুমি যাও কাল একবার এস দুটার সময়, সাতটায় দোকান খুলতে হয়, তােমাকে এক জায়গায় নিয়ে যাব, বুঝলে? হাঁ তােমার নাম জিজ্ঞাসা করা হয় নি, আমার নাম জুফে।
একটু চিন্তা করে উইলী বললে, নাম দিয়ে আর কি হবে মিষ্টার, তােমাদের অনুগত ভৃত্য আমরা অনেকেই আমাকে ফক্স বলে ডাকে। আমার নামটা তােমার মােটেই পছন্দ হবে না। সার নেম জানতে তােমার নিশ্চয়ই ইচ্ছা হবে, আমার সার নেম উইলী সে নামে কিন্তু আমি পরিচিত নই। ফ্লোরিডাতে আমার জন্ম হয়েছিল। অনেক নিগ্রো আমাকে আমেরিকান ভাবত, আমিও আমেরিকান বলে ভান করতাম, সেজন্য আমার নাম ফক্স হয়েছে।
।
।
।।।

